
D’ar sadorn 24 a vis
Genveur, kerzhadeg
etre ti-gar Rosporden
hag heni KonkKernew,
ewid difenn linennou
hent-houarn Breizh : ar
re ned aont ket da
Baris war-eeun zo dre
harz bezan serret, ma
chomomp kousket...




74 listennad

M. Oppici, Gabon ............... 40,00
J. Sauban, Douarnenes ......... 20,00
S. Marchal, Levallois-Perret (92) .. 10,00
Yt CHEDBI, B oo nusn wmmvancs san s 20,00
X. Ansquer, Kemper ............. 60,00
A. Colleau, Tours (37) ........... 20,00
P. Le Gouaille, Laval (53) ........ 10,00
E. Locker, Mauvezin (32) . 20,00
M. J. Alanot, An Oriant .......... 30,00
Y. Georgelin, Paris (75) .......... 20,00
Y.V. Le Montreer, Logivi-Lannuon 60,00
C. Pierre, Poulaouen ............. 10,00
A. Servat, Cholet (49) ........... 10,00
E. Coin, Caen (14) .............. 20,00
K. Brisson, Plougastell ........... 20,00
J.P. Quelvennec, Brasparz ....... 20,00
J.J. Colleau, Clamart (92) 20,00
D. Soublin,
Sotteville-les-Rouen (76) ........ 40,00
F. Allain, Plousane .............. 110,00
570,00
Diwar al listennadou all ......... 2500,00
War-un-dro ................. 3070,00

« Ranesenn » a vez gwraet dre zu-
man eus an heni a vez dalc’hmad o
c’hlaboussad, pe pa vez kavet re hir ha
re randonus ar c’haosiou a vez gantan...
Ahanta ! « Ranesenn » awalc’h e
vezomp aman, pa ne zeuomp ket a-
benn, beb mis, da lared ha da skrivan
nemed ar memes ger dalc’hmad « TRU-
GAREZ ». Ha koulskoude, n'eus ket
kant mod da roifi da c’hodd, dre gom-
zou, an anaoudegezh vad hon eus ewid
madoberourion POBL VREIZH. Na kant
ger : en tu all d'ar ger « bras » TRU-
GAREZ, petra c’hellomp léred c’hoazh ?
MERSI,  MERSI BRAS, BENNOZH
(DOUE) DEQC'H, lennerion ha komanan-
terion ger ! Er mis-man c’'hoazh ez oc’h
bet brokus, ken brokus ha ma chomit
didrous ha sioul : ur chans eo c’hoazh
d’an heni na oar ket kaer skrivar e bre-
zhoneg, e c’hell memestra ober ur
chekenn, unan vad ha « ponner » da
roin skoazell d'hor c'helaouenn politikel
nemeti : POBL VREIZH.

Ya, trugarez vras deoc’h oll : d’ar re a
gass arc'hant da b/POBL VREIZH, en tu
all d’o c’homanant, ha d’ar re a zalc'h
da lenn POBL VREIZH, petra bennag ma
vez diaes ewite martese lenn brezhoneg
ma n’ousont ket re vad ar yezh.

Hirraad a ra an dez, un drugar. Ewid
aman e Breizh-Isel, n'eo ket gwall galed
ar gouanv. Tammou skorn a vez, mes
nebeud. Sed e c’hell ar spered chom
lemm ha war ewezh. Ezomm bras zo da
chom war ewezh. Rag n’eo ket aes, e-
touesk ar bec’h hag ar reus, delc’her da
gaoud ur spered disparl. Na godd ervad
e-pelec’h ha gant piw e vez ar wirionez.

N'hon eus ket ni, emrenerien Vreizh eus
an tu kleiz, an tu da strewin hor menno-
siodt, peogwir, ewidomp, ez eo
stanket an hent a gass d’al leurenn-
brezeg eus an amzer-vreman : an tele.
Ped ha ped glabousser a vez gwelet ha
klewet — ne vezont ket selaouet ofl —,
a-hed ar bloaz, o tibunan o ranesenne-
rezh, na vez hanw ennan biskoazh nag
eus pobl Vreizh nag eus he c’hoant da
vezan hi e penn he zraou ! Ha breman,
p’ema botadeg vras ar 26 a vis Ebrel o
tostaad, gant piw e vo roet da c'houd
d’ar Fransision ez eus er Frans, ya, e-
barzh ar Republik unvan ha disrannadus,
meur a bobl, ha pobl Vreizh en o zouesk,
o c’hortos an eur ma vo kemeret gante
ar stur, ma vo « roet » dehe o frankisou
politikel.

Pessort demokratelezh eo honnezh
ma vez nac’het enni kement hag a sell,
ken tost, douzh an demokratelezh en-
deeun : ar gwir d'ar « rannvroiou »
d’ober int-i o hunan wardro o aferiou ?

Red e vo breman bezan war ewezh,
teuler ewezh bras . meur a ganfard eus
an tu kleiz a en em gavo war ar renk,
ewid klask tapoud mouezhiotu. Braw
deomp c'hoazh pa c’hellomp votin @ e
broiou zo ne c'heller ket. Mes, pa
votomp, ne vez nemed evel Fransision,
morse evel Bretoned. Bez e c’hell ar
C’hallaoued a zo o chom hag o vewarn e-
diabarzh kompesenn veur Paris en em
gavoud en o bleud gant ar frammadur
gall evel m’ema. Ewidomp-ni Bretoned
avad, n‘omp ket laouen gantan tamm
ebed, peogwir ez omp nac’het, « teu-
zet », diverket evel Bretoned.

An tu kleiz gall zo mad ewidomp
beteg ur serten poent. Dre ma ‘'z eo an
tu kleiz. Med pas dre m’eo gall. Ewid
komz eus an daou vrudetan eus re an tu
kleiz gall o vont war ar renk, MITTER-
RAND ha MARCHAIS, sed ase daou zen
hag a zo Gallaoued penn-kil-ha-troad,
Fransision ha Gallaoued. Bez ez int o
daou bugale d’an Dispac’h gall, ar per-
zhiot mad anezann med kenkoulz all ar
perzhiou gwan. Bugale int iwe, beteg ur

serten poent, d’an dispac’h micherour
hag etrevroadel : 1871, 1917 bha...
1920 zo bloawezhiennou hag a gont
ewite. Med gwall dechet int o daou da
vezan broadelourion c’hall. Da lavared
eo, e savont uhel ar banniel triliw — pas
tre kement ha DEBRE memestra... —, ur
banniel hag a zo heni ur Stad leun a
lorc’h hag a c’halloud, petra bennag
m’eo bet disterraet gant an digolonisan.
Ni iwe, Bretoned eus an tu kleiz, ez eus
ahanomp broadelourion, pe emrenerion
da vihannan. Med un diforc’h bras zo
etre an diw vroadelouriezh : o heni dehe
a daol he bannou pell ha gant nerzh ;
hon heni dimp-ni zo wunan nac’het,
gwasket, flastret, bresset, ha, siwazh !,
bet saotret mui pe vui un daou-ugent
vlioaz so bennag...

Fransision omp, dre ar gwiriou keode-
dour hon eus : kement-se tapet eo. Med
Gallaoued n‘'omp ket. Ewid ar Stad omp
staget douti, e talv « Gallaoued »
kement ha « Fransision », ha « Fransi-
sion » kement ha « Gallaoued ». Mad ar
jeu neuse ewid ar C’halloued eus an tu
kleiz. Med ewidomp-ni Bretoned, mard
omp Fransision, Gallaoued n'omp ket.
Ha Breizh, ewid ar Stad C'hall, hag ewid
paotred an tu kleiz gall, n'eus anezi
nemed un hanw war ur gartenn, hag un
dralg bennag — newez so — war
dachenn ar c’hultur. Mes ar c’hultur-se
a vez gwraet anezan gant ar Fransision-
Gallaoued « wunan eus kulturiou ar
Frans ». Ha setu ni paket adarre. Ewid
gwir, n'he deus ket ar Frans ur bern
istim ewid he c hulturiou pobl. Mes n’eo
ket eno ema an dalc’h. An dalc’h zo :
penaos votin war an tu kleiz gall, en ur
roin da c’houd ne vougomp ket ewid se
hor mouezh-ni ? Martese ez eus un
douelladenn all o sonjal e raio ur Presi-
dant eus an tu kleiz gwelloc’h ewid
GISCARD. D’an nebeutan, gant an tu
kleiz gwirion (pas gant unan skarnilet), e
c’heller kaoud un tamm fiziaris bennag,
rag, sanset, ez eus, e-diabarzh an tu
kleiz, ul lans warzu an da-zont, un nerzh
0 kass trema an emdroadur hag ar charn-
chamant. Kredomp eta, beteg goud
hirroc’h, ez eo red breman torrin e lans
da GISCARD ha d’ar re henvel outan.
Torromp eta e lans da GISCARD. Gwel-
loc’h eo moarvad an tu kleiz gall eged
an tu dehou gall : gall int o daou, mes
fallagr ha pilpous meurbed eo an tu
dehou, ha dreistoll GISCARD. Fizians
hon eus n’eo ket tre ken fallagr an tu
kleiz gall : setu e vo mad deomp, d’an
26 a vis Ebrel, votin war an tu-se. N'eo
ket deuet an eur c'hoazh, gwir eo, mes
poent bras eo dimp-ni, emrenerion
Vreizh eus an tu kleiz, en em sonjal...

POBL VREIZH

RADIO-U.D.B.

Tel.(16.98) 80.18.47




Ewiti da vezan ur barres gwall
vihan, 700 bennag a dud o chom enni,
e klask Lokorn, pe, kentoc’h, ar re a
z0 en he fenn, bramman etre o
diwskoaz. Lodennet eo ar « galloud »
etre ar « S.l-ourien » hag an ti-kér,
bec’h ar prefedti o pouesan, dal-
c¢'hmad koulz lavared, war heman.
Bez e vez luskadou e-leizh, o lakaad
fichan al leurgér da skwer, med ne vez
war o gorre tamm liw-dispac’h ebed.
Skrivet eo bet koulskoude istor ar
barres gant dour-c’hwes, dienes, ha
gant ar fae bet gwraet war kement ha
kement a dud vunud, o micher bezan,
lod dewezhourien, lod all gwiaderien,
pe c’hoazh panerourien, torc herien
brug, pikerien vein... Red eo anzav ne
oa ket kont c’hoazh en amzer-se eus
an douristelezh : gant homan ez eus
bet degasset da gériadenn Lokorn un
tamm mad a vrud.

Pa vez kaos eus vakansou hag eus
touristelezh, e ranker lavared ez eo
bet a-viskoazh — abaoe ma 'z eus
anezo — gwall dreud ar gounidou o
tont diwarno, e skoaz ar vreinadurezh
deuet d’o heul e-barzh ar vro-man. A-
bell zo e oa daw bezan war soiij, ha
gouzoud ne vez ket savet ur c’hleuz
eus un tu nemedkén. Rag, pa vez
taolet ur sell douzh an tu all d’ar gar-
tenn-bost, e c’heller gweled, aes tre,
pegen ¢'hwerw ha pegen reuseudig ez
eo stad tud so : ar re-man ne vezont
ket gwelet o vont d’ober kofig rous
war an aod pa vez heol splann an
hafiv en e gaerran. Nag a dud e vez
red dezo chanch o mod da vewan aba-
lamour d’ar vakanserien : daw ’vez
dezo chom daou pe dri mis e-barzh o
¢’haw pe e-barzh o grignol... Ar bed
war an tu gin...

O vezan m’eo kouezet en he foull
ekonomiezh ar vro, ez eo pec’hed
klemm, a embann krak-ha-krenn kan-

Tu all ar gartenn-bost...

farded ar S.1 ; ma teu beteg ennomp
ar var he viou aour (an douristelezh),
arabad he lazhan. Daw e¢o laoskan
anezi da skrapan an douar war hon
leur-ni, kement ha m’he do ¢’hoant ;
daw eo plegan da lesenn an degemer,
en desped d’ar gwiskad liw pilpouse-
rezh a vez lakaet da guzhad ar
wirionez. E ti-kér Lokorn en deus
kavet bod, abaoe pell zo, ar pilpouse-
rezh emaon o safarin diwar e benn.
Hag arabad d’an den chom e veg
digor ganatn, pa glew tud e karg,
dileuridi ar boblans, o kemenn emaint
a-du gant diasezadeg ar soudarded e
Ti-Voujeret. Setu ase touristed a vod
newez hag a blij dezo rusan o boteier
ler kaled war baveziou rust straedou
Lokorn, kement hag en em ziskouez,
ar pezh a dalvez moarvad e-barzh an
empenn a c’hellje bezan kavet dindan
o fennou touset : « Bez' emaomp

aman ewid chom ! »

En ti-kér, ne vez ket kaos, e mod
ebed, eveljust, eus politikerezh.
Aman, war ar maes, ¢ oar an dud
tremen heb ar si-se, ha mont, kleiz ha
dehou, da votin kasel-ha-kasel, dorn:
ha-dorn, goude bezan bet pesketaet
en ur mor a vannac'hou gwin ruz.
Du-man ne vez ket politikerezh en ti-
kér, en ostaleriou ne laran ket.

Da vare « enklask-digor » Plogoiyv,
¢ oa bet goulennet digant ar ¢’husul
ti-kér disklérian en ur mod fraezh ha
splann pere 'oa e sofjou diwarbenn
kement a oa o c’hoarvezoud e-barzh
tachenn ar C’hap. Ken trubuilhet ¢ oa
an Aotrou Maer gant an aon da
vramman a-dreus, m’en doa efiv, ken-
tan sitoian ar barres, lakaet e gusu-
lierien da « ragvouezhian », ewid
gouzoud hag-efiv e talveze ar boan en
em zisklérian war se. E-mod-se omp
deuet a-benn da c’houzoud pessort
boued a vage o neptuegezh, ha setu
aman disoc’hotu an mouezherezh, 12 a
gusulierien o vezan bet kemeret perzh
ennan :

—5 o deus sonjet n'en doa ket ar
¢’husul ti-kér da zisklérian e san-
timant ;

— 2 o deus sonjet ar ¢'hontrel ;

— 5 all zo bet chomet divennos.

Hag a-istribilh douzh moger sal ar
c¢’husul ti-kér, e talc’h Giscard da
c¢’hoarzhin, trec’h ma chom war ar
falskredennou a c’hell a-wechou
kemer gwriziou e spered tud so !

Bez’ e c’heller ahendall ober un
tamm meneg eus buhez ar barres, ur
vuhez kouezet warni ur wall blane-
denn 'm eus aon : e Lokorn, ez eo
d’ar vered e kass hent an amzer-da-
zont ; er bloaz 1980 ez cus bet €n tu
all da ugent interamant, pa n’eus bet
nemed ur c¢’hrouadur o tont war an
douar. Ur wech dre vare e sav an am-

zer dremenet a varw da vew, pa lak
paotred ar sinema en o sofj dont da
Vreizh da awelii o fennou. Gwechou
all e vez gwelet, a-dreus ur rouedad
kirri-poliss, juloded a-zoare evel an
It. Giscard, ar ministr Soissons, kusu-
lierien an departamant, war-un-dro
gant re ar Martinik, o pourmen o
c’halite e Lokorn, hag o vont war o
foues dre straedou strizh ar vourc’h.
Gouzoud a ra an dud vad-se, eveljust,
bezan, war ar memes tro, frikoterien
a-fesson ha touristed karget a
emskiant ; ral a wech avad e vezont
gwelet o soursial eus kudennou an
dud, ha kemer poan d'o diskoulman,
petra bennag m’ema ase koulskoude
pal kentan ar politikerezh.

Kehid ha ma vo an traou er stad
m’emaint, kehid ha ma vo ken dister
an droed hon eus da vewan en hor
bro ha da vezan mestr war he flane-
denn, e vo daw deomp komz fraezh
hag a vouezh uhel. Rag, n’eo ket a-
ziwar poultrenn ur mirdi an heni ¢
tigloro hon amzer-da-zont, zokén
m'eo bet savet ar mirdi-se, ewid ul
lodenn vad e Lokorn ataw, gant
gwenneien toull ur Chart blas ar
¢’hlask-mouezhiou ganti.

Ronan An Henaff

E-KREIS RENKENNADOU
KERMARIO E KARNAG

*

50 Artisant eus Breizh o tiskouez o labouriod
bemdez eus 10° mitin da 10* nos

Podou - Gwiaderezh - Ler - Gouls Mein-beneres
: Houarn govelet - Liwadurioi - Seiz - Akwarellennod
Brawigou - Gwer neudennet - Kisellerezh - Krec 'hin

ARABAD ANKOQUAAD :

BEZ" E CHELLOMP
KASS « POBL VREIZH »
D'AR SOUDARDED
EWID NETRA :

skrivafn d'or gelaouenn

SIZHUNWEZH SKOL
VREZHONEG

Aoset e vo, gant ar « SKOL VREZHONEG »
(Fédération des Oeuvres Laiques) ur staj
brezhoneg : eus al lun 9/2 (9%) d'ar
gwener 13/2 (17¢).

Lec’h : patronaj laik Guérin, Brest.

Piw a c’hell dont : bugale diwar 9 bloaz,
krennarded, tud en oad

Tu a vo da gousked e-borzh saliou na
vint ket tonunet ; degass peb tra.

Prejou : e-barzh ostaleriot marc’had
mad.

Misou : 50L (al levriol ouzhpenn,
dired)

Eurwezhiou labour : 9° - kreisteiz ; 2°-5°¢

Roll al labour : ewid ar re a gompren ar
pennadig-maf : eus o brezhoneg d'ar yezh
skrivet. Lenn pezhiou-c’hoari gant P.J.
Hélias.

Kanaouennou, rimadellou. Istor ar
brezhoneg hag al lennegezh anezafi.

Ewid lokaad e hanw skrivafi  do
A. Llemercier, 6, r. Beaumarchais 29200
Brest ; pellg. 44.89.42.

LENNIT

POBL VREIZH

UR « RADIO FRANKIS »
ADARRE !

Herwez ar « Charte culturelle » kenniget
d’ar Vretoned gant Giscard d'Estaing, evel
ma vez taolet un askorn d’ar c’hi, e oa red
roifl ur plass brassoc’h d’ar brezhoneg ha
da sewenadur ar vro er radio hag en tele...
E-pelec’h emaomp ganti ? Bez' e vez, beb
sizhun, pemp eurwezh ha tregont munutenn
e brezhoneh er radio ; en tele, e ver un
eurwezh hag eizh munutenn warnugent.
Hag achu. Skrivet en deus koulskoude rener
FR3 « rannvro » Breizh ez ae mad an traou
gant an abadennou brezhoneg, peogwir e
oant bet kresket eus 282% er bloaz-
maf...

Bras eo an troc’h a zo etre ar ¢’homzou
emveulus distaget gant ar govarnamant, ha
stad an traouv e gwirionez.

E mis Kerzu, ez eo bet en em vodet
Kusul Sewenadurel Breizh (ennaft dileuridi
eus ar pemp departamant) : petra bennag
m'eo dic’halloud ha dinerth — mes n'eo
ket dre e faot —, en deus diviset ar
C’husul enorabl-se sevel ur « radio dieub »,
peogwir, war e veno (ha piw a larfe ur
c’hontrel), n'eo ket fonnus awalc’h an
abadennou a vez skignet gant FR3 e Breizh.

Mard eo dre m'o defe pennou bras ar
C’husul komprenet a-benn ar fin n'eus
netra d'ober gant ar « Charte », ez eo an
divis-se un dra vad... Mar o deus kompre-
net e vefe gwelloc’h labourad ni hon hunan,
ha kemer fiziafis e pobl Vreizh, gwell-a-
se... Gwir eo ez eo bet deuvet Gwynfor
Evans, un emsaver taer eus ar Ploid
Cymru, d'ober e dro Vreizh ur mis bennag
araog bodadeg ar C'husul. Martese en deus
an emsaver kembread gwraet un tamm
mezh bennag d’ar Vretoned ; d’an nebeu-
tai en deus disklériet fraezh hag o vouezh
uhel an doareou disleal m’ema ar govarna-
mant gall, hag a-gozh, o klask mougai da
vad personelezh Vreith, dre m’ en em
ziskovez homah en ur doare splann dre ar
yezh.

liin ha faltasi z0 e-leizh gant paotred
Radio-France. .. Gouezet o deus sevel meur
a « radio dre daol-arnod », evel « radio-
Mayenne » pe « Fréquence-Nord ». Med,
en desped d’ar « Charte », netra sort-se
ewid ar Vretoned. Koulskoude, e Paris, e
tever a-benn da gaoud arc’hant pa vez
bolontez da gaoud. Ewid « Radio-Mayenne»
ha « Fréquence-Nord » zo bet kavet. Med
ober un dra bennag ewid Breizh a oa,
moarvad, en tu all da c’halloud Paris.
Perag ?

Red eo eta chafich penn d'ar  vazh.
Kroget eo Bretoned zo d'henn ober. Savet
ez eus bet meur a skol DIWAN. Setu ase an
hent mad, hennezh eo an heni a zleomp
mont gantafl. Setu ase un doare da dapoud
krog, diouzhtu, e-barzh ar stur, ha da ger-
thed warzu on emrenerezh. Daoust ha
moian zo d'ober kemendall ewid ur radio
dieub ? Bez e c’heller huAvreal, hufivreal
da gentafi, hag ober goude-se : un dra gaer
a vefe sevel ur radio dieub e Jersey (petra
lavaro Bro-Saos !), ewid stourmai a-eneb
da c’hovarnamant an Ankou...

M.T. Laot




Brest : ur c’hevredad tapet ar
sifern gantan

Pa 'z eo bet en em vodet Burew Politikel
an UDB e mis Kerzu, en deus diviset divo-
dan ewid ur mare kevredad Brest, ennan
an isili eus Brest hag ar parresiou tro-dro.

Bez ez eo an divodan-se un dra dibar,
eveljust, mes abaoe un nebeud misiol e oa
un tammig reus e-diabarzh ar c’hevredad-
se : meur a gellig e oa morgousket an isili
anehe ; e-diabarzh mekanik kass-war-raog
ar c’hevredad e oa laosk an traou iwe
unan bennag eus isili ar c’hevredad en doa
roet e ziles.

An tamm bec’h en em gavet e-diabarzh
kevredad Brest, n'heller ket nac’h ne vefe
ket deuet diwar disunvaniezh en tu kleiz
gall er Frans, hag e Brest endeeun ez eus
bet iwe bec’h en ti-kér da vare Pask 1980.
Kudennol personel iwe a zeuas war al
leurenn-diabarzh, hag e lec’h bezan dis-
koulmet aes kaer, ez int bet gwashaet diwar
an awel foll a c’hwezhe en diavaes

Ar Burew Politikel, goude bezan en em
sonjet, ne c'helle ket gousanv e chomje
pelloc’h an traou er stad m'edont ; ne oa
ket possubl tewel pelloc’h war stad laboure-
rien Bro-Vrest, ur stad rust meurbed ewito,
peogwir emaer o serriii staliot-labour e
leizh, o lakaad gwashoc’h c’hoazh an traou
e Brest dre ma pouese ponneroc’h ar yew
kolonial. Ne oa ket possubl d'ur ¢’hevredad
chom en*e sav netra ewid e grignerezh
diabarzh ; gwelloc’h divodan, ha delc’her
da chom gant an daoulagad paret war
labourerien ar vro.

Divodet ar c’hevredad. e c’hell an emsa-
verien stagan ganti en-dro, ha da gentan
oll, en em lakaad da soursial eus diaeste
riol labourerien Vrest, karter-ha-karter,
stal-labour-ha-stal-labour, parres-ha-parres,
ewid enebin gwelloc’h douzh politikerezh
daonet Giscard.

E mis Genveur, en deus ar Burew Politi
kel. a-unvouezh, advotet a-du gant e
zivisoi mis Kerzu, ha gant reteradurioul
Kendalc'h diwezan an UDB : setu ase an
hent mad ma tle oll isili an UDB mont gan-
tann. Yac'’h ha kaloneg ez eo hag e chom an
UDB : neo ket dre ma vez gwelet unan
bennag eus re an UDB o c’hwezhan e fri eo
e c'heller en em lakaad da ganan al
Libera gant an UDB hag he c’hass d'ar

vered.
Michel Francois

(Ebrel Burew Politikel an UDB, e karg eus
aferioti-diabarzh ar strollad)

SON ALUM PENN-LANN

Diouzh an douar pe diouzh ar mor
eo e tenne an dud o bewans. Hiziw an
deiz avad, ema toud ar menajoti bihan
o vont d'an traoin. Oc’h ober o zalarot
emaint, daoust d'an alusenn dister a
vez profet deze gant Roue Frans. Ema
ar besketerien vihan, aet heug gant ar
mareot du, o vewan disterig awalc'h.

Bez e oa un dra, hag ez eus c’hoazh
anezan, hag en dije bet gellet rein un
tamm nerzh d’hon bro, ar bezhin an
heni eo. Kavet e vez ar geotenn-vor-se
a-leizh war hon aochou, bezhin-torr,
bezhin troc’h, bezhin-tonn, bezhin
sec’h. Goloet hon reier gante. N'eus
nemed diw labouradeg koulskoude
oc’h ober wardro ar goumon-se en
Breizh-Isel. Unan zo en Lannilis,
eben en Pleuvian. Heni Bleuvian,
siwazh, zo un troad ganti barzh an
toull, hag egile war ar bord.

Wardro ar bloawezh 1925 eo bet
savet an usin-se. lod, dreistoll an heni
eo a vese gwraet d'ar c’houlz-se. Das-
tumet 'vese ar bezhin gant an dorn hag
ar falz da gentan, ha gant bagol
goude. Gwraet 'vese evelse, temz,
lousol, « alginat »...

Un hanter bennaked a dud a oa
c’hoazh o labourad e labouradeg

AR BED KELTIEK

Embannaduriou ha levriou breizheg
Pladennod hag artisanelezh kelteg

2, str. ar Roue Gralon
KEMPER

Gweltas ar Fur
Tél. 95.42.82

Pleuvian, beteg fin ar bloaz tremenet,
med ar c’houignaoua bet roet deze
gant renerien Baris (veljust) zo deut da
vezan ur gwall nec’hamant ewid labou-
rerien ar gourenes.

Kaos zo breman e vefe serret ar stal
e Mezheven, ha laret zo bet dija da
darn eus an implijidi chom er geér.
N'houl ket renerien ar SCCA labourad
diwar o c’holl, sanset. A-herwez, ar
mekanikou a zo arru skuizh, ha re
diwezad eo da sevel an traou a-newez.

Petra zo kaos o deus gortoset kehi-
dall a-benn lared an dra-se, hag heb
ober mann ebed da dressan an traou.
Petra zo bet gwraet gant ar gounid bet
tennet a-hed ar bloawezhioti ? N'eo
ket bet implijet war an dachenn, se zo
sklaer, er-maes ar vro ne laran ket.

Bras eo ezommou ar Frans ewid
pezh a sell ar bezhin, hag e vez red
importin 90% eus ar pezh a vez impli-
jet. Mallarje bras Paris, paotr e gof yod
a lar deomp koulskoude penaos e
ranker digreskin ar pezh a brener er
maes eus ar vro. Deus piw a vez
gwraet goap ?

Ne oa ket stank dija al labour 'kostez
Pleuvian, treutoc’h c’hoazh vo ar
soubenn ewid heniennou, ha n'eo ket
hepkén an dud a laboure 'barzh an
usin a dleo damantiin, med iwe toud ar
re all a ra wardro an afer, ar vezhine-
rien surtoud, ha tud all er c’hontre.

Pa vo sonet alum gant ar siren,
daoust hag-env e teuio oll dud ar
barres da reifi skoaz da baotred ha
merc 'hed usin Penn-Lann ?

Daniel Giraudon

kelaouenn drimisieg an Emsav diasezet gant Yann Sohier,
ar gelaouenn nemeti o roin, 6 gwech ar bloaz 4 bodet ennan skolaerion ha kelennerion Vreizh a-du gant ur
barzhonegou, kontadennod, pennadol a beb sort ha keleier skol vreizheg ha laik gwirion
80 pajenn e peb niverenn - Rener : Ronan Huon Lennit Ar Falz ! Komanantit d’Ar Falz !
komanant : 50 L - Studierien : 35 L {40L ewid 4 niv.)
Tenzorer-merour : P. Le Bihan - 16, rue des Fours-a-Chaux AR FALZ. Str. Kan-Ar-Gwez — 29245 PLOURIN-MONTROULES
% ST.SERVAN 35400 ST..MALO - CCP 534906 PARIS J \ KRP 43020 H ROAZON




D’ar yaou 8 a vis Genveur diwezan
eo bet c’hoariet, e Pales ar Arzou hag

ar C'hultur (PAC), e Brest,
NOMENOE-OE 1 pezh-c hoari
brudet ar skrivagner brezhoneg Jakes
Riou. Gant Strollad ar Vro Bagan eo
bet c’hoariet ar pezh-se, e Brest, ur
gér gall a-grenn ar melestradur hag ar
frammadur anezi, med breizheg, ha
brezhoneg zokén, he c¢’halon, hec’h
ene hag.al luskadou o tont diouto...
Ne oa ket tre leun-kouch sal vras ar
PAC, med wardro 800 a dud a oa en-
ni memestra, ar pezh a zo un dra
bennag, pa soijer ne vez a-wechou
nemed 20 pe 30 a dud o tont, er sal-se
endeeun, da arwestii ouzh pezhiou-
c’hoari galleg zo. 800 a dud, se zo
kder meurbed, hag ez eo red lavared e
oa en 0 zoues Brestis na ouient ket
kalz a vrezhoneg, med deuet e oant
memestra, abalamour da Jakes Riou,
abalamour d’ar brezhoneg,
abalamour da Strollad ar Vro Bagan,
abalamour da Vreizh...

Red eo, beteg m'emaomp gant an
digorou, adlavared pegen heuget eo
bet Brestis o klewed en doa melestra-
dur ar PAC gwraet e seizh gwellai
ewid pellaad Strollad ar Vro Bagan
diouzh an templ santel eus ar ¢’hultur
m’eo ar PAC. Eus ar c’hultur galleg,
moarvad. Rag red eo bet d’hor
Paganis feurmin ar sal d’ar pris ker,
evel ma ne vefe bet anezo nemed ur
vandennad termaji didalvoud... Gwel-
loc’h degemer a vez gwraet d’an
« tournées Baret », 'm eus aon. Ha
piw en ti-kér zo e karg eus ar PAC, e-
toues an adjoented, ma n’eo ket unan
eus ar PS ? Kaer zo ober, gall eo ar
PS hag e chomo, ha n’eo ket abala-
mour ez eus un ostaj pe zaou (daoust
hag ez eus daou ?) eus ar c’hultur
brezhoneg en o zoues, hag er memes
kusul ti-kér, eo e teu ar PS-se e Breizh
da vezan breizhad a galon hag a
efed...

Ahanta, aet eo Strollad ar Vro
Bagan hebiou d’an oll skoilhou, paet
en deus ar pris merket, karget en deus
sal vras ar PAC, ha roet en deus d’an
arwesterien plijadur ha fromadur a-
beb-eil, hag a-wechou war ar memes
tro. Un dewezh bras ewid ar bre-
zhoneg. Hag ewid Breizh.

Jakes Riou : e vuhez

En ur choas Nomenoe-oe, n’en
deus ket choaset Strollad ar Vro
Bagan nag ur pezh aes da ¢’hoari nag
unan aes da vezain komprenet ragtal...
Berzh en deus gwraet koulskoude,
hag ez eo red roifi gourc’hemennou
dezai heb marc'hata : un taol-kaer eo
bet an abadenn, n’eus ket da dortai.

Ur ger bennag da lennerien POBL
VREIZH diwarbenn Jakes Riou.
D’an deiz 1** a vis Mae 1899 e teuas
J. Riou war an douar, e parres Lotei,
damdost da Gastellin... En amzer-se e

b

oa Breizh ur vro katolik meurbed.
Savet e voe Jakes bihan herwez
reolennou al lesenn gristen. Zokén ar
Vretoned yaouank na vesent ket
kasset d’ur skol gristen dre ma oa
heni ebed en o farres, e vese gwraet
katekis dezo, hag e vesent, ar
baotred, aliet da vont da veleg, ma
oant krennarded hag a zeske mad, ha
ma vesent, war ar memes tro, devod
ha douget da draou ar relijion hag an
ilis. Setu, ar pezh a oa d’'en em
gavoud en em gavas : ur beleg eus ur
Gompagnunezh relijiused (heni ar
« C’halonou Sakr », hanwet « Pic-
pus ») a zeuas beteg Lotei ; goulenn a
reas digant ar person pe ar c’hure
hag-efiv e oa er barres krennarded
c’hoant dezo mont da veleg, ha setu
Jakes Riou o vont e-mod-se da heul
an Tad Eujen Sambille. Med mont da
heul hennezh a oa mont kalz pelloc’h
eged Kemper ! Rag, abaoe al lesennou
savet gant Combes e penn kentafn ar
c’hantved, ken e-kefiver an disparti
etre an ilisou hag ar Stad, ken e-
keiiver ar Urzhiou relijiused, o doa ar
re-main  kavet gwelloc’h, kentoc'h
eged plegai d’al lesenn diwarbenn ar
¢’hevredigezhiou (1901), en em den-
nan er-maes eus douarou ur Republik
ken di-zoue ha ken fallagr ! Kloerdi
bihan an Urzh, hag a oa beteghenn e
Sarzhaw (Bro-Wened), a gavas bod en
tu all d’ar Pirineou, en tu all d’ar stér
Bidassoa kentoc’'h, e Fuenterrabia, pe
Ondarribia en euskareg, rag en
Euskadi ar C’hreistez ema ar gér-se,
tre war harzou ar Fraiis, paravis da
Hendaia. Di tre e rankas Jakes Riou
mont, da heul an Tad Sambille, war-

un-dro gant meur ha meur a Vreton
all... Achu gantai e studiou eil derez,
ez eas Jakes Riou da v/Miranda de
Ebro, ma oa eno ti-arnod (« novi-
ciat ») an Urzh. Ha burzhud ! Tad-
Mestr an danvez-leaned, Wilfrid
Miiller, en doa lakaet en e benn e vije
un dra vad, ewid an danvez beleien a
oa eno en e garg, addeskin pe beur-
zeskifi yezh o froviisou ma oant bet
ganet enno, dezo da c'helloud, diwe-
zatoc’h, prezeg ar relijion gatolik d’o
c’henvrois... Med ar pezh a c’hoarve-
zas eo en em dommas spontus Jakes
Riou ouzh ar brezhoneg (evel Youenn
Drezen ha Jakes Kerrien, hag a oa ael
int-i iwe da heul ar memes Tad Sam-
bille). Ha pa reas e sofij en em den-
nai, dre ma ne gave ket dezai e oa
galwet da vont da veleg, en doa Jakes
Riou kavet ur relijion all, heni ar
brezhoneg, ma vewo ewitain, koulz
lavaret, hivisiken.

Med ne oa ket ar brezhoneg ur yezh
da reifi ur vicher d’'un den. Deuet en-
dro da Vreizh, e voe Riou, epad pell,
Jakes ar vil vicher... A-benn ar fin e
kavas fred e-barzh ar vicher kaseten-
ner, er ¢’h « Courrier du Finistére »
da gentan, ha goude en « Ouest-
journal »... Skrivain a reas e bre-
zhoneg, hag embann : Lizer an hini
maro, Troiou kamm Alanig al
Louarn, An Ti Satanazet, Geotenn ar
Werc’hez, barzhonegou, ha neuse

pezhiou-c’hoari : An Dogan, Gorsedd
digor ha Nomenoe-oe !

Tapoud a reas Jakes Riou ur gwall
glefived, ur c¢’hlefived hag en doa dija
a-benn neuse kasset Bretoned e-leizh
an droug-skevent...

d’ar bed all




Moulel ez eus bel eus al levr-man,
da veza lakael er c’hemwerz :

15 skouerenn war baper ** Holland ™
niverennet eus | da 15.

50 skouerenn war *‘ pur lil Laluma ™
niverennet eus 16 da 65.

250 skouerenn war “* Allax-Navarre ™
niverennet eus 66 da 315.

Mouiel ez eus bel ouspenn :

7 skouerenn war ‘‘ Holland ™
niverennet eus A da G.

20 skouerenn war ** Allax-Navarre ™
hep niveradur,

ha n’int kel da veza gwerzel.

Skouerenn niv. 2 R 7 )

Merwel a reas e Kastell-Brien d’ar 14
a vis Genveur 1937, en e eizhved vloaz
ha tregont...

Nomenoe-oe !

D’an 20 a vis Gouere 1935, e
Douarnenes (bro e bried), ¢ lakeas
Jakes Riou ar pik diwezan d’e bezh-
¢’hoari Nomenoe-oe ! A-benn neuse e
oa dija an Ankou oc’h ober war e
dro : bloaz hanter goude, eh achue

Jakes Riou e dreus war an tamm
douar-maf. Gant e vignon bras
Youenn Drezen e voe embannet ar

pezh, e stumm ul levr kaer meurbed,
tresset ar skeudennou anezai gant an
arzour brestad P. Peron (darn eus ar
skeudennou-se a vo kavet aman da
vont da heul ar pennad), ha lakaet da
zont er maes eus ar wask a-drugarez
d’ar gevredigezh Skrid ha Skeudenn,
e 1941. Siwazh ! ne reas ket vad an
diw lizherenn-dal eus an hanw-man :
SS,a vez gwelet war bajenn-dal ha
war gein al levr. Arabad ankouaad e
oa ar bresel oc’h ober e reus d’'ar
mare-se, hag an Alamanted oc’h ober
o mistri hag o fabored e Breizh evel
en ul lodenn gaer eus ar Frafis. Ouzh-
penn kement-se, an diw lizherenn
SS-se a oa bet tresset en ur mod ma

tegasset da sofj eus SS-ed all : ma oa
di-zaiijer SS al levr, ar re-maf ne oant
ket. Ur fasi psikologel, sur.

Un tamm eus Nomenoe-oe ! — an
trede arwest — a oa bet embannet
kent, ¢ 1930, war niverenn 21
Gwalarn (pp. 21-37). Warlerc’h ar
voulladenn SS, e teuas unan all, bet
gwraet gant SAV, Kér Vreizh, e
Paris...

Achu ar bresel, e teuas war e lerc’h
ur gwaskerezh rust a-eneb da gement
tra breizheg ha brezhoneg (war
zigarez e oa aet un dornad Bretoned
a-du gant an Nazied — moarvad e oa
kollet o skiant vad ganto, a-benn en
em lakaad en un emzalc’h ken euzhus
—, ha lod all chomet klouar ouzh ar
Resistafis)... Tremen a reas an amzer,
hag e teuas an distan, tapet o doa
memestra beb a gorfad aon an oll
Vretoned a-du gant Breizh hag ar
brezhoneg, zokén ma ne oa netra da
rebech dezo, zokén ma oant chomet
leal d’ar Frans, zokén ma oant aet,
abred pe ziwezad, e-barzh ar Resis-
taiis. Rag divusul e oa bet ar gwaske-
rezh hag an heskinerezh ha ne c’hel-
ler, war zigarez ebed, roii an absol-
venn d’ar re a gassas da benn o
labour distruj. Rag, ar pezh a felle
d’ar Jakobined, red an istor ganto
ewid ur prantad, 'oa dibennai ur
wech ewid mad an « emsav » breizheg
ha brezhoneg... Lod neuse a gavas
mad en em reutaad en un emzalc’h
broadelour rik. Lod all, finnoc'h
martese, pe nebeutoc’h kaloneg, a
reas van da blegafi hag a glaskas ten-
naf ur mad bennag eus spered franki-
sour ar Resistans, a oa d’ar ¢’houlz-se
en e varr. E-toues ar re gentai e
c’heller lakaad, heb arvar, Roparz
Hemon (1900-1978), hag a gemeras, e
1947, hent an harlu : e Dulenn eo e
reas e zemeurans, ha war zouar
Iwerzhon eo e tremenas an eil lodenn

-

eus e vuhez ; e douar Breizh avad ema
e relegou. E-toues an eil rummad e

tleer lakaad Armand Keravel, bew
c’hoazh, a-drugarez Doue (!), ha
yac'h-pesk : ar mestr-skol-mai, hag a
zo ennain danvez ur ministr, heb
ministrerezh ebed avad, a boagnas
stard, diouzhtu goude ar bresel, ewid
savetein ar brezhoneg ha kement a ya
d’ober personelezh Vreizh, diouzh ar
rewin ha diouzh ar peurzistruj. Ad-
sevel a reas Ar Falz, un emsav
skolaerien ha kelennerien a-berzh
Stad, hag ar gelaouenn anezai. War
homan endeeun e voe embannet,
tamm-ha-tamm,  arwest-hag-arwest,
Nomenoe-oe !, etre 1964 ha 1967. A-
benn ar fin neuse e voe adembannet
ar pezh-c’hoari en e bezh war ar
gelaouenn Brud ar Yez hag ar Vro, e
1970 (niv. 35-36), ha staget outan e
kaver ur varnadenn — 12 pajennad
stank — bet skrivet e Leningrad gant
P.J. Helias etre an 18 hag ar 24 a vis
Gouere 1970...

s S

Boutin : 50 L (1)
Skoaz : 70 L (1)
Estrenvro : 60 L (1)

£ Komanantit da gelaouenn \
c'halleg an UDB

Abadenn ar PAC

War an ton bras eo bet c’hoariet ar
pezh gant Strollad ar Vro Bagan :
kaniri, sonerezh, al leurenn e peb
lec’h, ar gouleier, ar c’hinkladuriou,
an abadenn kan ha sonerezh gant ar
strollad Gwalarn araog ar pezh e
hunan, kenobererezh Kevrenn Sant-
Mark e-diabarzh ar pezh, c’hoari
dispar paotred ha merc’heéd Strollad
ar Vro Bagan, arsa, mad-kaer eo bet
peb tra.

Bremaf avad n’ouson ket hag-efiv
eo bet komprenet mad gant an oll
oberenn veur Jakes Riou en e fezh.
Ha ne gomzan amain nemed eus ar re
a oar brezhoneg. Rag bez ez eo
Nomenoe-oe ! ur pezh diaesig da in-
tent ragtal gant neb piw bennag a vefe
di-zesk krenn war al lennegezh vre-
zhoneg, war istor Breizh, war istor an
« emsav »... Kavet e vez e-barzh
Nomenoe-oe ! damvenegou a beb
sort, en tu all d’ar garantez vras (a
weler ennai splann) en deus bet
maget Jakes Riou a-hed ar wech ewid
an dud paour ha dister. Ewid e vro
iwe, a-dra-sur, mes pas kement-se
ewid « paotred an emsav », nag ewid
ficherien an istor eus e amzer. San-
toud a raer, en ur lenn Nomenoe-oe !,
n’eo ket hefivel ewid Jakes Riou ar
garantez-vro hag ar vroadelouriezh.
Hag efiv gwiriennet don en e vro hag
en e yezh, e c’hoarzh laouen Jakes
Riou d’ar bed a-bezh, d’ar grouade-
lezh a-bezh. Un ene fransiskan a oa
ennafi un tamm : pegen dudius kor al
lapoussed en arwest VII ! (Ha pegen
kaer eo bet ¢’hoariet ha kanet an ar-
west-se gant ar Strollad !). Meur ha
meur a wech e vefe red lenn
Nomenoe-oe !, araog mont da arwes-
tift outai en teatr, hag ur wech deuet
d’ar ger... Mad en deus gwraet eta

renerien Strollad ar Vro Bagan inga-
lai etre an dud a oa e sal vras ar PAC
ur program eus ar pezh, ennai ur
vrastaolenn eus Nomenoe-oe ! Anes
d’ar program-se, ne vefe ket bet aes
d’un arwester nann-lenneg e brezho-
neg heuliai mad neudenn anm istor.
Petra bennai m’eo laosk an neudenn-
se e gwirionez. Plijadur en defe bet
memestra, gwir eo, rag gant o c’hoari
e teu a-benn ar Baganis-man da
lakaad n’eus forzh piw ha da c’hoar-
zhin leizh e gof ha da vezai fromet e
don e galon, a-beb-eil, hag a-wechou
war ar memes tro. Goulc’han Ker-
vella, da skwer, n’ouson ket re vad
eus pelec’h eo diwanet, pa weler e
zoare c'hoari, meurdezus, goaper,
farser ha dirollet war-un-dro. Ur
sigoter, ur sorser, ur furlukin, ur
¢’haner, ur beleg, ur strobineller, un
achantour, kement perzh mad a vez
kavet gant ar re-mai a zo gantai iwe.
Seizhved marzhenn ar bed-oll, ha
medissin ouzhpenn (ha dreistoll !).
Ma oar lakaad e glafivourien da
c’hoarzhin ha da gaoud plijadur evel
m'en deus gwraet en deiz all er PAC,
sur e teu buan ar pare dezo. Hag e
brezhoneg neuse, heb tamm mezh
ebed, heb tamm argaderezh ebed.
Hag ur mousc’hoarzh laouen gantai
dalc’hmad, ha n’eo ket un hanter heni
c’hoazh ! Ken e oa entanet gantafi ar
saliad en he fezh...

Ur vicher diaes eo ar vicher skrid-
varnouriezh... Ma roer mel gant al
loa vras, e vo liret ez eur untueg. Ma
vez roet un tamm trifichin, e vo laret
ez eur ur c’hozh pismiger strizh e
reor. Ahanta ! Léared a rin peheni eo
bet ma, santimant-me. Din-me en
deus plijet Nomenoe-oe ! Pa kement
koulskoude ha Buhez Mikael an
Nobletz, hag e oan aet da selled
outafi, un noswezh, e-kichen chapel
Sant-Yann, e Plougastell, e penn ken-
tai mis Gouhere 1979... Petra zo
kaos ? Martese ez eo Buhez Mikael...
aessoc’h da gompren, gwriziennet
m'eo muioc’h e-barzh ar ¢’hudennou
a-vremain... Nomenoe-oe ! n’eo ket ur
pezh gwall aes da intent ragtal. Ne
oan ket ewid mired a sofijal e oa, e sal
vras ar PAC, e-leizh a vrezhonegerien
na ouient netra diwarbenn Nevenoe,
Konwoion na diwarbenn Charles ar
Moal nag embann Ballon e 845.
Daoust ha komprenet o deus ster ar
pezh — hag ez eus meur a ster e
gwirionez —, en tu all d’ar c’hoarzha-
dennou ha d’ar fromadennou a lakae
anezo da chom heb kaoud hir o am-
zer ? N'on ket ewid lired. Da’m san-
timant, mad ’vefe breman d’an oll re
o deus bet gwelet Nomenoe-oe ! lenn
hag adlenn ar pezh : unan da vezai
lennet aketus eo ; diwar al lennadenn-
se e vo soutilloc’h ¢’hoazh ar blijadur
ha donnoc’h ar fromadenn...

F. MORYANNOU

Embannet eo, ur wech ouzhpenn,
gant Emgleo Breiz pennoberenn
Jakes Riou, Geotenn ar Wer-
c’hes, ha kasset ez eus bet da
b/POBL VREIZH ur skwerenn anezi
gant Emgleo Breiz.

Kaos zo ahendall eus Jakes Riou
war an niverenn-man eus POBL
VREIZH, peogwir ez eus ur rentan-
kont eus an abadenn Nomenoe-oel,
ar pezh-c’hoari brezhoneg bet c’hoariet
er PAC, e Brest, d'an 8 a vis Genveur.

Ouzhpenn Geotenn ar Werc’hes
avad a vo kavet el levr 160 p. newez
moullet war atis Emgleo Breiz. Darn
eus barzhonegou Jakes Riou o0
ennan iwe, hag un nebeud skridou all
e komz-plaen, gant dJakes Riou
adarre. Ur studiadenn « Seiz
melezour Jakez Riou », gant P.J.
Helias a gaver c’hoazh, ha neuse :
« Eun daolenn verr euz buhez
hag oberou Jakez Riou diwar
testeni Youenn Drezen » : n'co
ket sinet ; hag ewid achuin, ur roll eus
oberennoli Jakes Riou bet emban-
net beteghenn.

Geotenn ar Werc’hes n'co. e
gwirionez, nemed titl an danevell verr
gentan eus ur strobad danevellot bet
roet dezo oll titl an heni gentan... War
ar gelaouenn Gwalarn eo e voe em
bannet ewid ar wech kentai an dane-
vell gentann Geotenn ar Werc’hes,
war-un-dro gant an eil Ur barr-
awel ¢ 1928 eta ; e 1929, e teuas
Yun, Mona, ha Gouel ar Sakra-
mant ; hag e 1934, Ar run-heol,
Anna Tregidi, Ar goulenn. E
1938, dalc’hmad war Gwalarm, ¢
voe tro Lann, embanner al ludu :
Homan ne oa ket e-diabarzh an dastu-
madenn « Geotenn ar werc’hez »
bet embannet, e 1934, gant an « ti-
embann » hanwet « Skrid ha Skeu-
denn » hag a oa renet gant Youenn
Drezen ; ne oa en dastumadenn-se
nemed seizh danevell e gwirionez, tra
ma 'z eus eizh koulskoude (memes heb
kontai Lann, embanner al ludu),
e-barzh ar pezh a vez gwraet anezan
Geotenn ar Werc'hes.

E 1957 e wvoe embannet gant
Emgleo Breiz, « aofreet gant an
Itron Riou », Geotenn ar Werhez-

Lan, embanner al ludu : homan
eo endeeun an embannadur —
kresket a galz — a weler adembannet
hiziw.

Er memes bloawezh 1957 (« abon-
dance de biens ne nuit pas »), e voe
embannet gant Al Liamm :
Geotenn ar Werc’hez ha dane-
vellou all.

Prisius eo eveljust embannadur
newez Emgleo Breiz. dre ma kaver
enni, en tu all da Geotenn ar
Werc’hes, meur a skrid, ken bar-
zhonegoll, ken pezhiol e komz-plaen,
eus Jakes Riou hag a oa strewet un
tamm e peb lec’h ha diaes da gaoud.
Gourc’hemennot da Emgleo Breiz
eta.

Siwazh ! N'eus netra peurvad er
bed-man. Forzh pegen prisius eo em-
bannadur Emgleo Breiz, ¢z cus ur si
bennag ennain. En e skrid « Eun
daolenn verr euz buhez hag
oberou Jakez Riou diwar
testeni Youenn Drezen » ¢ kred
skrivagnour dianav ar pennad en
testeni-se. Un testeni hag a zo bet
divarc'het ewid darn gant un den, un
test all, hag a zo bet env iwe kensko-
liad da Youenn Drezen ha da
Jakes Riou : Jakes Kerrien an
heni eo. Eus « An tri a gavas o
Breizh e Spagn » n'ecus nemed
Jakes Kerrien a gement hag a zo
bew c’hoazh. En ur pennad bet
moullet war Skol Vreizh (niv. 40-41.
Genveur-Mezheven 1975, pp. 35-36)
(1). dindan an titl « An tri a gavas o
Breizh e Spagn » endeeun, e skriv
Jakes Kerrien kement-man : « N'eo
ket ur romant a skrivan, ur bajenn istor
eo diwarbenn Youenn DREZEN ha
Jakes RIOU. Re alies 'm eus klewet
displegan an traou en un doare diwir.
DREZEN eo, mechans, zo pennabeg.
En e oberenn : E koun Jakez Riou
(2), aoset goude marw hemar. e tane-
vellas penaos RIOU hag env ha me a
deuas da gavoud Breizh e Ondarribia,
en tu all d’ar Bidassoa. e 1915-1916.
Diouzh ma lavar, e tihunas neuse hor
spered keltieg hag e krogjomp da
enebin stard ouzh al leweson c'hall ha
latin.

« Penaos e vije gwir ? Ne ouiemp
netra a Geltia nag a geltelezh, netra
koulz lavaret eus Breizh. Ahendall ni
‘gare kement lennegezh a studiemp,
galleg, latin, spagneg, saosneg. Ne oa
ennomp stourm ebed ouzh e leweson
nag ar menoz zokén eus se.

« Un toullad Breizhiselis e oamp, e-
toues kamaraded a Vreizh-Uhel, a
Okitania pe Euskadi. Ne vese gwraet
nemed gant galleg, na petra 'ta
(Notenn 1 : Ur ral a oa klewed ur ger
brezhoneg. Un draig bennag a
ziskoueze ur wech an amzer e oa ataw
bew hor brzhoneg. Pa vese hanw eus
Brantéme — distaget Brantomme — e
c’hoarzhe Penn-ar-Bedis leizh o
genou).

dibunafn seurt sorc’hennod ? Daou
vloaz warnugent a oa abaoe ar fedou.
Ha piw n'her goar, an efivor a gem-
penn an degoueziot pell, heb gouzoud
dezi. Med ouzhpenn e tle bezaii aman.
Luc’hskeudenner e oa bet Youenn ur
pennad hag e ouie e kar an dud ma ve
« eilaoset » o skeudenn. Mecharis en
deus bet c’hoant kempenn iwe e

GGOTCINN
Ap We @ zremm-env ewid an diskennidi. Hed ar
wech e voe troet da gaerraad an

VAN

m daolenn, dre fougasserezh : henn an-
-_W | zav a ra pemp gwech e lodenn gentan
Skol-louarn Veig Trebern. [n
taol-man en doa c’hoant moarvad
diskouez d'e geneiled en doa stourmet
a-vihan ewid Breizh hag e oa e-se ur
broadeler kozh. Ur vojenn n'eo ken

« siwazh »..

Test ewid test, e tleomp ni iwe
degemer testeni Jakes Kerriem :
mad e vefe lenn penn-da-benn ar
pennad m'eo tennet diwarnan an
arroudenn-man. Mad e vefe iwe da
neb piw bennag e teu choant dezan
sevel « un daolenn, hir pe verr, eus
buhez hag oberol » n'eus forzh pessort
skrivagner, dastum pizh an oll

o desteniodll, ha n'eo ket lakaad an istor
« DREZEN a lavar en deus bet (ar dachein a-sav:e 1938 (2)...

BARZHAS BREIZH) etre e zaouarn
hag eh adskrivas unan eus e var- F MORVANNOU
brezhonegou kozh. Ne gredan ket

zislavared, daoust d'ar c’hoant bras

eus. Med ker buan all hor bije (1) En e roll ar pennadou brezhoneg bet
v moullet ¢ 1975 (dast. Studi). en deus gwraet

adskrivet ur barzho‘neg spagneg kavet E Shasille o Ll fean hamnatain bl
braw ganeomp. D'ar mare ma skrive lakaet eo pennad d. Kerriem war gont « Skol
DREZEN E koun Jakez Riou ¢n Vreizh n® 43, oct. déc. 1975, pp. 35-36). Red
doa e « gael-lenn » a vroadeler. E On- eo reizhan : n'eus nemed 20 p. en niv. 43-se ;
. ' ) lavaromp mad eta : n® 40-41, janv -juin 1975
darribia ne oa ket c’hoazh, anad eo, ar pp. 35.36). Diwarbenn Sizhun ar Breur Ar-
roudenn gentan anezi. turo, gani Youenn Drezen, gweled iwe
« War e veno, e poaniemp hon tri Skol Vreizh, niv. 31, Genveur-Meurzh 1973,
helibini war ar brezhoneg. Un hunivre pp. 13-10)
gwraet gant Youenn Vras ! Heni (2) E koun dJakez Riou, bet savet gant
ahanomp ne roe d'hor yezh an dister- Youenn Drezen ¢ mis Gouere 1937 (chwech
ran kornig en e spered. N'hor boa na mis goude marw Jakes Riou). zo bet emban

net war nwv. 110-111 Gwalarn (Genver

2 ¢ L. 2 Drezhon v } ~ v
levr na kelaouenn brezhoneg. N'hon Chwevrer 1038)

eus eskemmet morse DREZEN ha me,
na RIOU na me. ur ger brezhoneg, na

komzet eus hor yezh, e galleg pe Enb'o- U D B
vrezhoneg, e-kehid 'ma 'z omp bet e s il a4
Tel. (16.98) 80.18.47

Ondarribia.
« Penaos en deus gellet DREZEN

s Paperenn ewid goulenn mont e-barzh
Hanw hag hanw-badez A e TERETUR /5 SRt o T RS o i GNP ’
Chomlec'l: VAR T R RO RIS D ke e ST BAT S 555 b e
Goulenn a ran monet e-barzh Unvaniezh Demokratel Breizh
Dol ar) . 5k veh T e o R S T o s L e LT
. . Da gass en-dro
Sin : I : (troc’het pe adskrivet) da
k UDB B.P. 304 - 29273 BREST-CEDEX 5




Kenvrois ker,

Bloawezh mad a souhetan a greis
kalon da b/POBL VREIZH, d’ar
rener anezi, ha d’ar skipailh a boagn
gantan d’he lakaad da zont er-maes.
Ur rebech bihan a rin deoc’h, ewid
ma c’hellfet gwellaad ar gasetenn
tressadennou farsus, o tennan d’ar
vuhez pemdezieg, pe d’an darvoudou
a c’hoarvez ’barzh ar vro, a ra
diouver enni, a gav din.

Ronan an Henaff, Lokorn

Ur rebech pe ur goulenn ? Sur eo e
vank tressadennou e-barzh POBL
VREIZH, med piw zo kaos ma 'z eo
chomet kousket ar re a gasse, gwech
ha gwech all, traou ’sort-se d’ar
gelaouenn ?

Ar re a ra wardro POB[ VREIZH
n’int ket tud war o leve, na kenne-
beud tud paeet ewid lakaad ar
gelaouenn da zont er maes. Ur vicher
o deus, braw c’hoazh pa ne gemer ket
homa#n eizh eurwezh ha daou-ugent
eus o sizhunwezh. Aes eo rebech,
diaessoc’h ober. Setu, ma ’'z eus, e
Lokorn, (resserien prest da roin
sikour da b/POBL VREIZH ha da
lakaad anezi da vezan brawoc’h ha
plijussoc’h, ra gassint o oberennou da
b/POBIL VREIZH.

Trugarez d’hor lenner, komananter
ha kenlabourer eus Lokorn ewid e
reketou a vioawezh mad : souhetifi ra
skipailh POBL VREIZH kemendall
dezafi ha d’e familh.

POBL VREIZH

Kenvrois ker,

Niverenn Du-Kerzu POBL
VREIZH 'm eus lennet, hag ez eus
enni meur a dra vad, dreistoll ar pen-
nad hanwet Diwarbenn kleiz ha
Breizh. Plijadur 'm eus bet o lenn
anezan, hag al lugan « kleiz ha
Breizh » zo unan mad. Me ’'blij din
lenn POBL VREIZH, peogwir ez eo
skrivet e brezhoneg, hag iwe a-zivoud
ar spered.

Pegoulz e teuio ar strollad UDB ur
strollad broadel, distaget diouzh ar
strolladou gall ?... Biken ne vo ad-
savet hor gwiriou broadel gant tud
Bro-C'hall. Ur strollad broadel
hebken, hag eus an tu kleiz eveljust, a
denno hor pobl diouzh krabanou ar
gevalaouriezh hag an trevadennelezh
¢’hall.

Mont a ran da zisklérian deoc’h va
mennosiou, hogen n’on ket gwall
varreg war ar yezh.

Ned a ket ur bobl war gil, warzu an
da-zont eo troet va sellou. Tremened
ur vroad eo heni Breizh, un tremened
milvedel ganet diwar darvoudou
estren da istor Bro-C'hall. En ur
studial hon istor broadel, ne c'hell
den nac’h hon eus ur vroadelezh, evel
m’henn intenter hiziw, herwez an
termenaduriou arnewez. Bez ez eus
eus pobl Vreizh, dre he yezh, he
sewenadurezh, he brogarouriezh vew,
ur gumuniezh poblel, speredel, politi-
kel, kevredegizhel hag armerzhel. Dre
nerzh, feulster, hag a-eneb youl ar
Vretoned eo e voe gwraet stagidigezh

a gass e gomanant

Boutin : 40 L (1)

Skoaz : 60 L pe ouzhpenn (1)
Estrenvro : 60 L (1)
u‘llmuwumm

....................................

Komanantit d"ar gelaouenn bolitikel nemeti e
brezhoneg penn-da-benn

P Obl VI' OiZh (service abonnements *)

BP 304 - 29273 BREST-CEDEX
Hanw hag hanw-badez .............. BP0 | R TPl s R S

Amah an arc’hant
dre chekenn-bost (1)
dre vandat-lizher (1)
dre chekenn-vank (1)

Vreizh ouzh Bro-C’hall. Noblans
Vreizh, sujet da noblains Vro-C’hall
(evel ma vo sujet diwezatoc’h bour-
c’hiselezh  Vreizh da vourc hiselezh
Bro-C’hall, ewid abegou renkadel)
n'he deus gwraet ken trubardin ha

gwerzhafi  Breizh da Vro-C’hall.
Goude-se n’he deus ket paoueset
bourc’hiselezh  Vreizh d'en  em

zerc'hel evel un enebour gwirion, da
gentan oll en ur zilesel hec’'h emskiant
vroadel hag he herezh sewenadurel,
ha neuse en ur zont da vezain buan un
enebour renkadel.

Hiziw an deiz ez eo hor pobl ur
bobl divadou dalc’het en he fezh din-
dan kraban ar gevalaouriezh c¢’hall
hag etrevroadel. Setu ’ta ez eo
gwasket diw wech labourerien Vreizh:
korvoet evel labourerien gant ar geva-
laouriezh, ha mac’homet evel Breto-
ned gant an impalaerouriezh. Ur
mennad stard eo hor stourm ewid ur
gevredigezh vrezhon sokialour. Red
eo d’hor stourm enebtrevadennel ha
sokialour bezan termenet fraezh ha
sklaer. N'on ket mui ewid gousanv,
he ne c’housanvin biken en ur Vreizh
dieub (pe di-zalc’h), gwaskerezh an
den war an den.

Red eo d’hor sokialouriezh bezan
brezhon, ha red e vo he sevel en ur
zoujan gwirvoudou broadel Breizh.
Ne vo hor sokialouriezh nag un dibab
amreol, nag ur genreizhad empor-
zhiet, med un dra vew, gwriziennet
don er stourm ewid an dieubidigezh
vroadel. Red e vo dezi ouzhpenn
miroud gounidou stourm an dieubidi-
gezh, ha reii d’an oll Vretoned buhez
ur bobl dieub.

Setu ar pezh a sonjan, ha ¢c’hwi ?

Hetin a ran deoc’h ur bloawezh
mad ewid 1981.

Va gwellan sonjou breizheg.

Chans vad deoc’h.

P.M.

Trugarez vras a lavar POBL
VREIZH d’he c’henskriver ewid e
lizher ker hir ha ken talvoudus. Hetif
a ra POBL VREIZH dezai ur
bloawezh mad iwe, dezai da darfiva
blas mad pemdezieg ar frankis.

Petra ’sofijomp-ni eus al lizher-se ?
War veur a dra ema ar wirionez gan-




tai : gwir eo ez eo Breizh ur vroade-
lezh gwasket, gwir eo ema ar geva-
laouriezh (capitalisme), etrevroadel ha
gall, hag an impalaerouriezh c’hall o
. pouesan warni eus o oll boues pon-
ner. Gwir eo ez eo aet bourc’hisien
Vreizh a-du gant bourchisien Bro-
C’hall n’eus ket a vourc’hiselezh
vreizhad, n’eus anezi nemed ur rann,
in astenn eus heni Vro-C’hall. Ha pa
vefe unan, ne c’hellfemp gousanv e
vefe mac’homet (exploité) ganti
labourerien Vreizh. Ya, war veur a
boent ez omp a-du gant P.M.

Daoust hag e tle an UDB dont da
vezai ur « strollad broadel » ? Bez ez
eo unan dija. Med, dre m’eo bet
kollet gant hor pobl hec’h emskiant
vroadel — goude m’eo bet skarzhet
he heni gant bourc hiselezh Vreizh —,
daoust hag e talv ar boan komz dezi
kement-se eus ar pezh a zo bet en em
gavet  pewar-c’hant vicaz so ?
Beteghenn, pobl Vreizh ne oar ket ez
eus anezi ur bobl. Penaos e teuio dezi
en-dro an emskiant-se ? Kentoc’h war
an dachenn, pa c’hello hi he hunan
digorin he daoulagad, ha gweled ez
eus en hor gourenes kudennou pemze-
dieg (labour, paeou, frammaduriou,
sewenadur) na c’hellont ket bet
diskoulmer a-eneb dezi hag en diavaes
dezi. Un dra vad eo ar c’henteliou
istor, mes piw a vez tizhet ganto ? Un
nebeud skolveuridi (kelennerien, stu-
dierien). Etre daouarn ar C’hallaoued
ema an Deskadurezh ;| ganto — da
lavared eo, gant ar Stad C’hall — e
vez paeet ar skolaerien, ar gelenne-
rien, ha kement heni a zo « dindan ar
gouarnamant ». Diaes meurbed eo
lakaad ar spered-dispac’h da ziwanan
e-barzh pennou ar re a sohj dezo e
tleont kement tra d’'ar Stad : ewid ar

Doarvesh mad

MAR GOUIIT
UN TAMM GALLEG,
LENNIT
«LE PEUPLE BRETON»
IWE...

Vretoned-se, ez eo ar Stad mammenn
bemdezieg o lamm-war-raog. N’int
ket stank ar re a ra an diforc’h etre o
broadelezh (Bretoned) hag o ¢ heode-
dadelezh (Fransisien). Kendrec’ hus-
soc’h kalz eo krogifi gant kudenn ur
¢ hourenes evel Breizh, dileset gant ur
Stad kreisennet c¢’hoant ganti he
goullonderini  a-nebeudou... Memes
strolladou gall meurbed evel ar PCF e
teu ganto, e Breizh d’an nebeutan,
geriou-stur evel « bewan, labourad ha
divisoud er vro ». Burzhud, pa sofijer
pegen bras eo an emdroadur e-kefver
un ugent vioaz so.

Eveljust e karje an UDB bezan ur
strollad broadel krefiv e Breizh. Med,
dre wall an istor hag en abeg da veur
a zegouez, n'eo ket ewid c’hoazh.
Unanet eo an UDB, e-barzh meur a
di-kér, gant ar PS hag ar PCF. Ma 'z
eo bet torret, friket an unvaniezh —
war dachenn ar Frans a-bezh — etre
ar PS hag ar PCF, e Breizh, er
¢ hériou m’ema ar PS, ar PCF hag an
UDB e penn an traou, ez eo bet un
dra vad ewid an UDB — ur strollad
anavezel awalc’h ewid bezan emre-
ner — bezan bet lakaet war wel d’an

oll, dezi da vezan gwelloc’h anavezer
hag istimet. Braw eo d’un doussenad
tud huchal a-boues penn : « Ga-
neomp-ni ema ar wirionez », ma
n’eus den ebed da selaou, e chomo ar
wirionez etre an daou-zeg-se a dud,
hag e raio evel ur blantenn na vez ket
douret, e tisec’ho. Red e oa d’an
UDB mont gant ar PS hag ar PCF :
da gentan eo bet degemeret ewid ar
pezh a oa, un strollad emrenerien eus
an tu kleiz, da eil he deus kemeret an
UDB perzh e-barzh buhez pemdezieg
an tier-kér ; un dra bennag eo
gouzoud meran, gweled e pelec’h ema
diaesteriou ar Vretoned war an
dachenn ; ahendall, lakaet evelse war
al leurenn, e ¢’hell an UDB displegafi
he sonjou, hag embann n’eus
diskoulm ebed da gudennou Breizh en
diavaes eus ur sokialouriezh emren, o
terc’hel kont eus ar fed m’eo Breizh
« ur gumuniezh poblel, speredel, poli-
tikel, kevredigezhel hag armerzhel ».
Chans vad deoc’h iwe, ha bewet
Breizh sokialour ha dieub !
POBL VREIZH

A-zivoud an impalaerelezh c’hall

Gwezharall, a pa oamp er skol e vese kelennet
dimp en en doa ar C’hallaoued unan a vrassai impa-
laeriezhioi ar bed-oll : en eilved renk e taent, just
arlerc’h ar Saoson. Ar re a zo oaet ar an oad un tam-
mig o deus bet sellet douzh ar gartenn vras-hont, ma
vese gwelet arnehi tachennou ec’hon, en Afrik dreistoll,
ma stlake a-us dehe ar banniel triliw... A-c’houde ema
daet an dichal ; Indochin, Aljeri, ha mem « les Comp-
toirs de I'Inde » : diskennet ar banniel triliw, mes eraog
e oa bet strinket arnehoi gwad santel broadelourion an
tachennou-douar, a venne kass ar C'hallaoued er-maes
ha boud mestr en o bro...

Petra 'chom breman ag un impaleriezh hag a oa
ken bras tregont vlé so c’hoazh ? Nebeud a dra : un
nebeud « confetti » ar gartenn ar bed : inisi an An-
tilhes, re ar Meurvor Indian (ar Reunion, rouantelezh
M. Debré !), re ar Meurvor Habask (Tahiti, Markis,
Kaledonia Newez...). E meur a lec’h enta eh eus bet
roet lamm d’ar C’hallaoued, ha distanet d’o nerzh-
gwaskifi ha d’o youl-flastrifi.

Neoazh nend eo ket marw ar spered impalaerel e-
mesk renerion ar Frafs. Hag e vez komzet bremai, ged
gwir reson, ag an « newez-trevadennouriezh ». Rag e
meur a vro ag an Afrika Zu, oaet da Stad dieub ha di-
zalc’h (sanset), ema ar C’hallaoued é ¢’hoari o mistri en
adrefiv d’ar re a zo bet lakaet e penn an traou. Ha pa
vez un tammig bec’h dre eno, e vez galwet a-benn ar
C’halloued : bet int bet élse, newez so, ar gwiskamant
soudard ar o c’hein, beteg an Tchad, ar Republik Kreis-
an-Afrik, an Tunisi... Boud ema ar Frais dalbezh en he
c¢’holoniou kozh : nebeud a dra chaichet a-benn ar fin.
Ema renerion ar Stadou newez-se a-du ged ar Frans,
ged renerion ar Frais, ha boud zo bet liammou stard
meurbed etre ar renour Giscard hag ar renour Bokassa,
e « genderw » muian karet : nend eo ket achu c’hoazh
moarvad afer an diamantou bet roet e prof da
c¢’h/Giscard ged Bokassa... Bokassa, ur lazher bugale,
ha marse un debrer kig tud...

Neoazh, breman, ewid lakaad ur chafichamant da
voned e spered an dud, emaer ¢ klask un enebour
newez ; kavet eo bet : Khadafi an heni eo. Sur eo ema
pennrenour ar Libi un den a-eneb krenn d’ar Frais, ha
marse un den gwall zafjerus ewid e genvrois, ewid
Afrika, ewid ar Vulsumaned. Boud ema Khadafi e-
mesk ar re a gred ar muiafn e-barzh an Islam, ha mem
ema unan a washan fanatiked an Islam. Da ziwall
doc’htoii zo, sur : ne oui den ebed petra a venn gober.
Neoazh, re aes e vehe d'ar Frais gober tamallon da
g/Khadafi, dreistoll bremaf p’en deus klasket stagifi an
Tchad douzh e vro-eiiv, al Libi. Red eo neoazh selled
pishoc’h ha moned donnoc’h e-barzh an traou. Ema
Khadafi, ar veur a boent ec’h enebii douzh impa-
laererezh ar C’hallaoued. Rag, petra ema ar C’hal-
laoued é klask kement-se en Afrik ? Un dra daet da
voud prisius ewite : an uranium...

Gwelet e vez ar Frans enta é reifi sikour da veur a
Stad newez, bet savet diar an Afrik « galleger » a-
ziagent. Ar « sikour »-se nend eo ket unan raet ged
diewezh. Pa seller pizh, e weler ema just awalc’h ar
broiot ma vez kavet uranium enne ar re a vez « sikou-
ret » ged ar Frafis. Rag an uranium eh eus dober bras
anehof ewid an nukleel. Hag an nukleel, peb unan her
goui, ema sod pennou bras Paris getofi. Ouzhpenn
kement-se, mad eo gouied iwe ema kenderw prop
Giscard an heni a zo e penn ar gompagnunezh karget
d’ober an enklaskoi uranium en Afrik : « Ro da
uranium din, ha me 'ray argant dis », setu ar marc’had
newez savet etre ar Frans ha Stadou yaouank an Afrik
ma vez kavet uranium e-barzh kof an douarou anehe.
Setu ase fass newez an impalaerelezh ¢ hall.

Un tu ’'rall zo d’'ar pezh moneiz. 'Kehid ha m’ema
Giscard hag e re é lired kaer ged o c¢’henderwed ag an
Afrik, ema an Afrikaned o hunan, ar Re Zu ¢ toned —
pe é klask doned kentoc’h — beteg ar Frans da labou-
rad. Elreson, nend eo ket afer an impalaerelezh c’hall
frammiin broioa kozh an Afrik ewid reifi labour d’an
Afrikaned en o bro ! E-leizh a Afrikaned a vez kavel
enta e-diabarzh ar Frais. A-werso ema lod anehe eno ;
lod arall zo daet just eraog al lesennou o deus serret an
nor douzh al labourision estren. Ged tud ar Portugal,
an Turki, ar Maghreb, ema ar Re Zu darn a « lumpen-
proletariat » an Europ Kapitalist modern.Quzhpenn
kement-se, ha dreistoll, n’o deus ket an diavaeserion-se
an droed da vouezhifi. An droed o deus da labourad,
ged goprou isel, mes an droed da vouezhifi, narenn.
Lojet e vezont e kozh « oaledou »-divroidi. Hag, ur mis
so, setu bec’h bras ¢ sevel e rannbarzh Paris a-zivoud
unan ag an oaledou-se. Kredet o deus maer PCF Vitry,
ha rac’h ar pennou bras ag ar PCF, diskar, ha lakaad
diskar oaled Vitry, ewid miroud douzh an divroidi a
zoned da lojifi e-barzh : ged ur bulldozer ema bet
dismantret oaled Vitry. Oaet eo ar PCF en tu ’rall d’ar
vezh. Diskouezet en deus e fass a vroadelour gall,
diskouezet en deus ema gouennelour a-benn ar fin.
Penaos e c’hellehemp ni aman, Bretoned ag an tu kleiz,
emrenerion ha breuder d’oll ar poblou gwasket, penaos
e c’hellehemp chom mud dirag un torfed sort-se, ha
lired « ya, braw eo, mad eo », a pa weler pegen dirollet
eo re ar PCF ged o broadelouriezh c’hall ? Ar vezh ruz
ar ar PCF en degouez-mai : n’hellomp ket ni, ¢ mod
erbed, digarezifi un taol divalaw sort-se.

Rag ni iwe Bretoned a oui petra eo boud divroet
hag harluet. A-c’houde m’ema bet daet an hent-houarn
beteg hor bro, kant tregont vlé so bremai, ema bet red
d’ar Vretoned kemer o zamm malisenn goad ha moned
d’'ar c’hériou bras a-vaes bro, da werzhii o nerzh
labour. A-c’houde gwerso, en Havr, e Paris, e Rouan, ¢
Diepp hag un tamm peb lec’h eh eus bet Bretoned ¢
labourad a-lazh-korf ewid gounid o boued. Rag en o
bro ne oa labour ewite : re stank an dud e-barzh ar vro
gozh, ha diviset ged mistri bras an argant hag an indus-
trielezh chom heb sevel usiniot enni. Ya, goid a ra ar
Vretoned petra eo moned da vale bro. Goid a raont
petra eo boud kollet e-mesk ur boblafis na gomprenont
ket na ne gomzont ar yezh anehi. Gold a raont petra
eo boud mezhekaet a-zivoud o gision, o farlant, o
doare da weled an traou. Goiid a raont petra eo boud
diwriziennet, ha treusplantet en un douar na oa ket
gwraet ewite.

A-ziar petra eo bet daet o flanedenn rust, ma n’eo
ket a-ziar an impalaerelezh ¢’hall 7 Ar pezh a zo bet en
em gavet ged ar Vretoned, hag en em gav c’hoazh, zo
iwe ar pezh en em gav ged divroidi an Afrika Zu :
uranium zo en o bro ; mad eo an uranium ewid nukleel
Giscard ; ewite n'eus namaed un dra d’ober : kemer
hent an harlu — kehid ha m’o deus gellet henn ober —,
ha goude-se, degouezet e bro an harlu, boud kemeret
evel eneberion, « é lemel o labour ged ar Fraiisision »,
hag e vez gwraet gete gwashoc’h ewid ged chass...

Muioc’h ewid biskoazh, ema an UDB hag ar
Vretoned dorn-ha-dorn ged ar poblou gwasket, ged
labourision « estren » broiou an Afrik : ya, labour da
beb unan en e vro, ha bec’h d'an impalaerelezh ¢'hall
ken bew ha ken noasus 'vel biskoazh !




